
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 20 DE FEBREIRO DE 2025 

 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN 
TECNOLÓXICA E SEGURIDADE CIDADÁ 
 
 
 
ROGOS E PREGUNTAS 

 
 
Rogos do Bloque Nacionalista Galego presentados por escrito 

 
 
“1º.- Solicita unha listaxe onde se reflicten os locais municipais e que asociacións ou outras agrupacións 
están a facer uso delas”. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que 
non acepta o rogo dado que isto mesmo solicitou en anteriores comisións informativas; que se lle enviou 
o enlace con toda a información; que as asociacións de cada pobo utilizan o local social do sitio; que o 
resto se move continuamente; que lle parece un exceso e repite que non acepta o rogo. 
 
Intervén a Sra. Prieto Miramontes e manifesta que, en calquera caso, non se corresponde coa realidade 
e que como grupo municipal teñen dereito a coñecer que asociacións e onden desenvolven as súas 
actividades. 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que está de acordo co rogo presentado polo BNG e que tamén lle gustaría dispor desta información. 
 
A Sra. presidenta concede o uso da palabra á Sra. Pan Matos quen, unha vez concedido, manifesta que 
non acepta o rogo e que se acabou. 
 
A Sra. presidenta concede o uso da palabra a Sra. Prieto Lamas quen, unha vez concedido, manifesta 
que entende que isto pode supoñer un traballo, pero que tamén entende que esta información ten que 
estar reflictida nalgún sitio, e sería un copia e pega dunha listaxe de asociacións e reenvialo; que non o 
ve tan complicado. 
 
Preguntas do Partido Popular presentadas por escrito 

 
“1ª. Dende o grupo popular queren saber por que segue sen arranxar o portal de entrada do colexio 
Torrente Ballester, tendo que ser aberto manualmente, sendo vostedes coñecedores deste problema 
como de moitos máis que padece o centro e a día de hoxe seguen sen facer nada?”. 

A Sra. presidenta concede o uso da palabra á Sra. Pan Matos quen, unha vez concedido, manifesta que 
por coherencia de gasto; que xa tivo varios arranxos; que este último arranxo ten un orzamento moi alto; 
que se solicitou o cambio de portal e que este investimento non lle compete ao concello e que se 
solicitou á Xunta de Galicia. 
 
 
 
“2ª.- Cales son as sentenzas condenatorias do xulgado que ordenan ao pagamento de facturas a 
provedores do concello?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que as sentenzas condenatorias salvo erro ou omisión e segundo a información que obra en poder do 
departamento de Intervención son seis, ademais dunha sentenza condenatoria ao pagamento de xuros 
de demora e comprenden empresas como Instelec, Groma, Codisoil, ES A Telva, UTE Instelec-
Canarga. 
 
 
 “3ª.- A canto ascenden os importes das diferentes sentenzas condenatorias de pago de facturas?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que a cantidade reclamada en pagamentos de facturas, salvo erro ou omision, é de 124.272,91 euros; 
que ademais outra sentenza obriga ao concello a pagar en concepto de xuros de demora 8.185,88 
euros, facendo un total de 132.468,79 euros; que desta contía algunhas das cantidades xa se aboaron 
nos REC,s anteriores ou en acordos preprocesais pero que a súa totalidade terá que ser aboada aos 
demandantes. 
 
 
“4ª.- Todas as sentenzas condenatorias de pago de facturas son por enriquecemento inxusto da 
administración?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que, salvo error ou omisión, as tres sentenzas que tratan sobre facturas sen contrato si; que as outras 
catro correspondentes a facturas con contrato e unha reclamación de xuros de demora, obviamente, 
non. 
 
 
 
“5ª.- A canto ascende o total do pago de intereses e custos por esas sentenzas?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que, salvo erro ou omisión, o pagamento de xuros de demora a falta de calcular a contía exacta dun dos 
procedementos é de 6.224,21 euros, ademais dos 8.185,88 euros comentados anteriormente 
procedente dunha sentenza ad hoc para reclamar xuros de demora, dando un total de  14.410,09 euros; 
que o aboamento dos custos procesais é de 2.299 euros; que o custo de cobro é de 760 euros; que a 
cantidade total por xuros, custos e cobros é de 17.469,09 euros. 
 
 
Preguntas do Bloque Nacionalista Galego presentadas por escrito 

 
“1ª.- Cal é o estado actual dos pagos a asociacións, anpas, etc”. 

A Sra. presidenta concede o uso da palabra ao Sr. Mallo Castro quen, unha vez concedido, manifesta 
que os pagamentos as Anpas están ao día; que respecto das asociacións, existe un atraso nos 
pagamentos. 
 
 
 
“2ª Cales son os motivos dos atrasos?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que os motivos son diversos; pero que a mayoría se debe ao incumprimento do principio de anualidade 
que provoca a necesidade dun suplemento de crédito para poñer os pagamenos ao día. 
 
 
 “3ª.- Sobre a situación da poboación de xabaríns e os problemas derivados que nos poden dicir 
respecto de Cambre?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que consultada a listaxe de servizos da Policía Local do ano 2024, hai catro chamadas por incidencias 
destes animais, das cales salienta un avistamento, unha presenza física en Otero Pedraio, un accidente 
na A-6 e outro en Cecebre; que no ano 2023, un accidente na AP-9, outro en Fabás, dous na A-6 e 
avistamentos en Barcala, Temple, Cambre e Cela; que non ten datos da poboación e/ou proliferación 
destes animais, xa que todas as competencias sobre o seu control son autonómicas; que a maior parte 
dos avistamentos corresponden á estrada AC-214 ao seu paso por Pravio dende o depósito de auga ata 
aproximadamente o supermercado. 
 
 
 
“4ª.- Respecto das xornadas de caza, entre as que poden estar as de xabaríns, teñen coñecemento de 
onde se celebraran, de ser así, para avisar á poboación?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta 
que con respecto das xornadas de caza, hai una instrución da Dirección Xeral da Conservación da 
Naturaza a cal fixa un procedemento e determina os modelos oficiais para realizar a comunicación 
previa das batidas, nas que se establece a obrigatoriedade de informar ao Servizo Provincial de 
Conservación da Natureza e ao posto da Garda Civil da Demarcación; que no pasado nalgunha ocasión 
si se avisou ao concello, pero por deferencia, xa que a instrucción 2/2011 da Dirección Xeral da 
Conservación da Natureza é clara ao respecto; que recentemente non se está a avisar de ningún destes 
eventos; que o aviso á poboación polo tanto de facerse, non corresponde ao concello senón ao titular 
das competencias, coas reservas das vantaxes e desvantaxes de facer público data e lugar das batidas 
ou eventos similares. 
 
 
 “3ª.- Sobre o uso de confeti ás portas do concello, hai algún regulamento que impida botálo sendo de 
plástico, co prexuízo que supón para o medio ambiente?”. 
 
A Sra. presidenta intervén e manifesta que non hai ningún regulamento ao respecto; que o que se fai é 
un chamamento ou recomendación ás parellas cando solicitan o casamento para que non boten nada, 
nin confeti, nin nada. 

Pregunta de Alternativa dos Veciños presentada oralmente 
 
 
- En relación coa noticia publicada no día de onte no xornal La Opinión respecto dunha rapaza que 
entrou nas Casas Bailly gravou un vídeo e o publicou nas redes sociais pregunta se non se pode facer 
nada contra ela, dado que lle parece unha frivolidade o que fixo, tendo en conta o estado no que se 
atopan as casas, e o perigo que supón. 
 
A continuación, a Sra. presidenta concede o uso da palabra ao Sr. González Leiros quen, unha vez 
concedido, manifesta que se tapiou tres veces. 
 
 
 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
 
 
ROGOS E PREGUNTAS 

 
Rogos do Bloque Nacionalista Galego presentados por escrito 

 
 
“1º.- Respecto das obras xa aprobadas no noso Concello de Cambre, solicitan unha listaxe sobre a 
situación delas en canto a se están en redacción, licitación, etc?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que acepta o rogo; que solicita unha pouca de paciencia. 
 
 
“2º.- Recibida esta semana o CD coa información relativa ao PXOUM, solicitan que se proceda á 
calendarización da Comisión Especial de Urbanismo, informando cando se convocará a primeira”. 
 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que non se pode facer unha calendarización, dado que non depende do concello; que se 
depende dos informes doutros organismos, tales como os do Estado, que son vinculantes; que agora 
mesmo, non hai temas para tratar na comisión; que se a oposición ten suxestións di que por favor que 
as presente. 
 
 
 
“3º.- No campo da festa de Pravio caeu un ribazo preto da construción alí feita, por mor das 
canalizacións de pluviais feitas no pazo. Solicitan o seu arranxo”. 

A Sra. presidenta concede o uso da palabra ao Sr. González Leirós quen, unha vez concedido, 
manifesta que se vai realizar unha orde de execución á empresa que fixo o muro para que repare os 
desperfectos ocasionados no camiño. 
 
 
 “4º.- A baixada dende a estrada de Peiraio cara o campo de fútbol e máis as casas alí existentes, 
carece de miníma seguridade, poñendo en perigo a quen se atreva a usala. Solicitan que se lle dea 
solución urxente, antes de que aconteza unha desgraza”. 
 
A Sra. presidenta intervén e solicita que se propoña unha actuación concreta, que non sabe o que se 
está a pedir; que unha vez presentada, se valorará. 
 
 
Preguntas do Partido Popular presentadas por escrito 

 
 
 
 
“2ª.- Dende o grupo popular queren saber se xa iniciaron as actuacións necesarias para a limpeza e 
mantemento de fontes e lavadoiros?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que o expediente de contratación de zonas verdes inclúe un lote para a limpeza e mantemento de 
fontes e lavadoiros; que o prego do expediente se presentou polos técnicos de Servizos; que ten 
informe desfavorable de Secretaría e Intervención; que o expediente está agora mesmo en Secretaría 
pendente de delegar a Servizos para que os técnicos analicen e respondan aos citados informes 
desfavorables. 
 
 
 
“3ª.-  En que punto está o Plan especial de infraestruturas e dotacións (PEID) xa en marcha, de 
ampliación do cemiterio de San Xoán de Anceis?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que a semana pasada entregaron a documentación; que se lle deu orde ao arquitecto 
municipal como prioritario para canto antes tramitar as autorizacións pertinentes. 
 
 
A Sra. presidenta concede o uso da palabra ao Sr. Vázquez Pérez quen, unha vez concedido, manifesta 
que anula a pregunta número catro. 
 
 
“5ª.- Cando teñen pensado limpar e arranxar as marquesiñas titularidade do concello?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que o expediente de contratación quedou deserto e que se ten que volver a licitar. 
 
 
 
“6ª.- Cando teñen pensado cambiar a papeleira sita no parque xunto á igrexa de Altamira?”. 

A Sra. presidenta concede o uso da palabra ao Sr. González Leirós quen, unha vez concedido, 
manifesta que cre que onte se cambiou. 
 
 
Preguntas do Bloque Nacionalista Galego presentadas por escrito 

 
 
 
 
“1ª.- Recentemente o Concello de Culleredo chegou a un acordo para o acondicionamento de 
superficies da ría do Burgo, que non entraban dentro do proxecto de dragado ambiental do Ministerio de 
Enerxía e Medioambiente. Que pasos ten dado o goberno municipal para resolver o uso do tramo que 
nos corresponde xeograficamente e que quedou sen arranxo?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que non ten constancia deste tramo; que lle solicita que o identifique concretamente. 
 
 
 “4ª.- O parque infantil de Pravio é definitivamente abandonado no uso pola veciñanza, dado o estado 
de abandono no que se atopa. Cando lle van a dar o mesmo trato que reciben os doutros rueiros do 
concello?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que non se fai discriminación; que hai un proxecto integral de todos os parques; que case 
todos os parques teñen deficiencias; que hai un prego de condicións que se está a estudar. 
 
 
 
“5ª.- Na zona de Armental leváronse a cabo cortas indiscriminadas, que xa sabemos que son 
competencia da Xunta, pero o Concello solicitou avais cara á restitución de camiños, xa que están 
destrozados?”. 
 
A Sra. presidenta concede o uso da palabra ao Sr. González Leirós quen, unha vez concedido, 
manifesta que o concello sempre solicita aval a quen fai unha corta dentro do concello que afecte a un 
camiño; que a cuestión é que o cortador non solicite ao concello a autorización, co que se ten un 
descoñecemento por parte do concello do que fai; que neste caso concreto, se averiguou pola Policía 
local quen realizou a corta e di que se comprometeu a reparar a parte de camiño público afectado. 
 
 
A continuación, a Sra. presidenta concede o uso da palabra á Sra. Prieto Miramontes quen, unha vez 
concedido, procede á lectura da segunda pregunta que presentou para a Comisión Informativa de 
Servizos Sociais, Recursos Humanos, Cultura, Deportes e Xuventude, a cal corresponde á Comisión 
Informativa de Presidencia, Economía, Facenda, Innovación Tecnolóxica e Seguridade Cidadá que non 
se formulou no seu momento e que di: 
 
“2ª.- A árbore lateral do concello empregada polo nadal segue a ter elementos colgados. Cal é o 
motivo?”. 

A Sra. presidenta intervén e pide desculpas porque non se fixera antes; que os elementos colgados na 
parte de enriba os retira o concello; que pensaba que os da parte inferior os retiraba a escola; que 
preguntou e isto non é así. 
 
 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, 

DEPORTES E XUVENTUDE 

 
 
 
ROGOS E PREGUNTAS 

 
 
Preguntas do Partido Popular presentadas por escrito 

 
 
“1ª.- Cantas axudas de emerxencia social leva concedidas no último ano o Concello de Cambre?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta 
que en total 2009 axudas de emerxencia social. 
 
 
“2ª.- A canto ascende o importe total das axudas de emerxencia económica concedidas?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta 
que en total no ano 2024, o importe é de 102.825,50 euros. 
 
 
 
Preguntas do Bloque Nacionalista Galego presentadas por escrito 

 
 
“1ª.-  Están regularizados os horarios das bibliotecas municipais?”. 
 
O Sr. presidente concede o uso da palabra ao Sr. Barrientos Morales quen, unha vez concedido, 
manifesta que se por regularizar entenden que todas as bibliotecas abren todas mañás e todas as 
tardes, que sería o desexable, non; que a Biblioteca Central sempre abre as mañás e as tardes, que a 
Biblioteca Xabier Docampo abre tres mañás e tres tardes e que a Biblioteca Os Templarios, a sala dos 
adultos abre sempre e a sala infantil abre tres días pola tarde. 
 
O Sr. presidente intervén e manifesta que a pregunta número dous se pasou á Comisión Informativa de 
Presidencia, Economía, Facenda, Innovación Tecnolóxica e Seguridade Cidadá. 

“3ª.- Cal é o motivo polo que despois de máis de dous meses rematado o prazo da listaxe de 
admitidos/as para a praza A2 de patrimonio, se siga sen cubrir, causando un enorme entorpecemento o 
funcionamento deste concello, e unha carga de traballo innecesaria ao departamento de Secretaría, que 
se atopa baixo mínimos de persoal, coas implicacións legais que iso conleva?”. 
 
 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta 
que o prazo rematou o día 23 de decembro, en plenas vacacións do nadal; que o persoal de todos os 
departamentos do concello, e tamén dos concellos onde se buscou o persoal para formal o tribunal 
estaban de vacacións, co que efectivamenate se atrasou un pouco. 
 
 
A continuación, o Sr. presidente concede o uso da palabra á Sra. Prieto Miramontes quen, unha vez 
concedido, procede á lectura da segunda pregunta que se presentou para a Comisión Informativa de 
Urbanismo, Obras, Servizos, Transportes, Medio Ambiente, Desenvolvemento Local, Patrimonio e 
Turismo e que corresponde a esta comisión, que di: 
 
“2ª.-Respecto da intensidade das luces dos campos de fútbol do noso concello, existen queixas veciñais 
ao respecto?”. 
 
O Sr. presidente concede o uso da palabra ao Sr. Barrientos Morales quen, unha vez concedido, 
manifesta que a el persoalmente ningunha queixa e que presentadas por rexistro de entrada tampouco. 
 
 


